3 тур 2016 -2017 уҡыу йылы

9 - 11 кластар өсөн интернет-олимпиада  һорауҙарына яуаптар

1. Түбәндә бирелгән шиғыр юлдарынан өс төрлө тел күренешен билдәләргә: 1) морфологик үҙенсәлекте; 2) һүҙҙәрҙең лексик үҙенсәлеген; 3) синтаксик үҙенсәлеген.

Яуап:

Әйләнә донъялар, кешеләр;  әйләнә ауылдар, ҡалалар,

Морфологик үҙенсәлек: эйәләр (донъялар, кешеләр, ауылдар, ҡалалар) күплек һанда, хәбәр (әйләнә) – берлектә. Күплек һанда ҡулланыуҙар һүрәтләнгән хәл-ваҡиғаға ҡарата уҡыусыла хис-тойғо уяталар.  Әйләнә  ҡылымының ҡабатланыуы ла телмәргә эмоциональ биҙәк бирә. 

Лексик үҙенсәлек: ҡайғы-шатлыҡ; ҡыштар-яҙҙар; сыбалған, таралған–теҙелә – ҡапма-ҡаршы мәғәнәле һүҙҙәр– антонимдар, әйләнә – үҙгәрә,  әйләнә – күсәр тирәһендә өйөрөлә – омонимдар, теҙелә сәйләнгә - сағыштырыу- телмәрҙе матурлай, байыта, шиғырҙың телен һығылмалы, халыҡсан итә.

Синтаксик үҙенсәлек:

Әйләнә ауылдар, ҡалалар,

Ҡайғылар шатлыҡҡа әйләнә. - был теркәүесһеҙ теҙмә ҡушма һөйләм.

2. Шиғырҙағы аҫтына һыҙылған һүрәтләү сараларының төрөн билдәләргә, мәғәнәләрен аңлатып яҙырға.

Яуап:  

Йыр-моң көтә – йәнләндереү

Сирендәргә ҡуша үҫкәнме ни – сағыштырыу

Яҙ нурына төрөнөп һөйөү килгән- йәнләндереү

3.Аҫтына һыҙылған һүҙҙәрҙең яһалышын билдәләргә, һөйләмдең ниндәй киҫәге һәм ниндәй һүҙ төркөмө булыуын аңлатып яуап яҙырға. 

Яуап:

Әйҙәй-әйҙәй, йота-йота, яра-яра– ҡабатлау юлы менән яһалған  ҡушма рәүештәр; һөйләмдә хәл булып килгәндәр.

 4. Шиғырҙа аҫтына һыҙылған һүҙбәйләнештәрҙең яһалышы буйынса төрөн билдәләргә:

Яуап:

Гөлгә  ҡуна – башҡарылыу;  ҡойондо төшөп йылғаға – башҡарылыу;  тау үренә – һөйкәлеү; тау үренә баҫып йылмая – башҡарылыу.

5. Аҫтына һыҙылған һүҙҙәр һөйләмдең ниндәй киҫәге булып килгәндәр: 

Һағышланам таңдар менән,

Моңаям кистәр менән.

Ниңә мине дөрләтмәйһең

Тылсымлы хистәр менән (Р. Вәлиев). 

Яуап: таңдар менән, кистәр менән, хистәр менән – былар тултырыусылар.

6. Түбәндә бирелгән шиғырҙа ниндәй һүҙ формалары бирелгән:

Ай-һай, ғәжәп кеше лә һуң

Беҙҙең Сабирйән!

Эрелеккә – эре түгел,

Әммә сабыр йән (Р. Назаров).

Яуап: Сабирйән,  сабыр йән – былар омофондар.

7. Шиғырҙа һөйләмдәрҙең төрөн билдәләргә, бындай конструкциялар нисек атала,  дөрөҫ яуап яҙырға:

Яуап: 

Бөйөктәрҙең була төрлөләре, 

Була яҡшыһы һәм яуызы. (теркәүесһеҙ теҙмә ҡушма һөйләм)

Бөйөктәрҙә бөйөк серҙәр бар, тип,

Тормайыҡсы асып ауыҙҙы.(тултырыусы эйәрсән һөйләмле ҡушма һ.)               

Бөйөктәрҙең осоштары бейек,

Бөйөктәрҙә – бөйөк тарафтар.(теркәүесһеҙ теҙмә ҡушма һөйләм)

Бөйөктәрҙең хатаһы ла бөйөк,

Бөйөктәрҙә бөйөк хәүеф бар. (теркәүесһеҙ теҙмә ҡушма һөйләм)                   

                                                                          (Рәшит Шәкүр). 

8. Һөйләмдәрҙә ни өсөн һыҙыҡтар ҡуйылған?

 Яуап:

Һин бит – көнгә әле яңы үрләп

Бөрөләрен асҡан аҡ саған.

Һөйләмдең эйәһе алмаштан (һин) , хәбәре исемдән (саған) килгән, шуға күрә улар араһында һыҙыҡ ҡуйыла.

Ҡулҡайҙарың эйәгеңә ҡуйып

Ултырыуың – әле бер көлкө. (Р.Назаров.)

Һөйләмдең эйәһе исем ҡылымдан (ултырыуың), хәбәре исемдән (көлкө) килгән, шуға күрә улар араһында һыҙыҡ ҡуйыла.

9. Аҫтына һыҙылған һүҙҙәрҙең мәғәнәһен аңлатырға, Жәлил Кейекбаев

ниндәй тел күренешен ҡулланған:  

“Ә Шаһиәхмәт ағай был эште, моғайын, алып барып сығарыр ине… Ул волость тирәһендәге түрәләр менән һөйләшә лә белә, уның һүҙе лә үтә, сөнки танышлығы бар, ундағы түрәләр алдында яҡшатлы булып, улар менән бер табаҡтан ашап йөрөй…” – тип уйланы Әхмәди. 

Йәнен ҡул осона тотоп, һуғышҡа кергән саҡтарҙа, Шаһиәхмәт был турала бик йыш уйлай торғайны. Ә инде япондарға плен ҡалғас, эт күрмәгәнде күреп, ыҙа сиккән саҡтарында, ул Шаһиәхмәт ағаһына үпкәләй торғайны. Дөрөҫ, плендан иҫән-һау йөрөп ҡайтҡас, Әхмәдиҙең  Шаһиәхмәт ағаһына ҡарата булған был үпкәһе бер аҙ таралды, ләкин уның күңелендә ниндәйҙер бер төйөн һаман һаҡлана ине әле…

Яуап: 

Яҡшатлы, бер табаҡтан ашап йөрөй, йәнен ҡул осона тотоп, эт күрмәгәнде күреп, ниндәйҙер бер төйөн – былар фразеологизмдар.

10.  Бирелгән шиғыр юлдарының идея йөкмәткеһе, художество һәм лексик үҙенсәлеге ниндәй саралар менән сағылдырылған:

Яуап:

Идеяһы: Салауаттың һөйгәне Әминә менән дошмандарынан ҡасып йөрөгән мәлдәрҙәге осрашыуы; был ҡыҫҡа ғына миҙгелдәрҙең кеше ғүмерендә иң татлы мәл булыуын һүрәтләү.

Художество  үҙенсәлеге: шағирҙың йәки лирик геройҙың уй-тойғолары  тәбиғәт күренештәре менән эмоциональ бәйләнештә бирелгән.

Лексик үҙенсәлеге:  ете төндә,  – фразелогизм, аҡ – ҡара – антоним,

Һөйләшәләр икән япраҡтар…

Тулҡын ялай уны һуҙылып.

Шып-шым булды елдәр,

Баш эйҙеләр гөлдәр.

Тамаҡ ҡырҙы ҡош-ҡорт таллыҡта.

Һиҫкәнде яр. Күгәренде көмбәҙ,

Һағайҙылар. (Кәтибә Кинйәбулатова). –    йәнләндереүҙәр.  Был һүрәтләү саралары шиғырҙың телен һығылмалы, халыҡсан итә.

11. Һөйләмдәрҙең схемаһын төҙөргә, төҙөлөшө буйынса ниндәй һөйләм, аҫтына һыҙылған һүҙҙәр һөйләмдең ниндәй киҫәге булып килә: 

Яуап:

 Эй, ҡоштарҙың шыҡыйып та осоуҙары, 

Иңләп-буйлап, һауаларҙы ҡосоуҙары!  - (бер составлы атама,  өндәү һөйләм).

Эй, йөрәктең аҡ шоңҡарҙай талпыныуы,

Бейектәрҙән бейектәргә артылыуы!  - (бер составлы атама,  өндәү һөйләм).                            

                                                                     (Рәшит Шәкүр).

Осоуҙары,  ҡосоуҙары, талпыныуы, артылыуы – исем ҡылымдан килгән эйәләр.

12. Аҫтына һыҙылған һүҙҙәрҙең яһалышын билдәләгеҙ, һөйләмдә башҡарған вазифаларын дөрөҫ билдәләргә:

Яуап: 

Зәңгәр + е + н + дә  - исемләшкән сифат, һөйләмдә - эйә

Оял + сан -  яһалма сифат, һөйләмдә - аныҡлаусы

Һау+ бул + лаш +ты+ м – ҡушма ҡылым, һөйләмдә - хәбәр
Ал сәскә + не – ҡушма исем, һөйләмдә – тултырыусы.

        13. Түбәндәге шиғыр юлдарында ниндәй морфологик үҙенсәлек сағылдырылған, һәм был конструкция нисек атала?

        Яуап:

Был тынғыһыҙ йылдарымда

Күп яҡтарҙа булғаным бар. -(бер составлы, билдәле эйәле хәбәр һөйләм)

Яландарҙың күркәмлеген

Күп тамаша ҡылғаным бар.- (бер составлы, билдәле эйәле хәбәр һөйләм)

Сәскәләре, йылмайышып,

Ҡарай тура күҙҙәремә.- (ике составлы, тарҡау хәбәр һөйләм)

Елдәр һөйләй ҡолағыма

тик яғымлы һүҙҙәр генә. - (ике составлы, тарҡау хәбәр һөйләм)

Эсем яҡты, тышым яҡты

Ошо яҡтың нурҙарынан. - (теркәүесһеҙ теҙмә ҡушма һөйләм)

Йөрәгемдә дәртем артты

Ошо яҡтың йырҙарынан  - (ике составлы, тарҡау хәбәр һөйләм)

                                                         (Рафаэль Сафин).  

Морфологик үҙенсәлек: булғаным бар, ҡылғаным бар – ҡушма ҡылымдар.

Күркәмлеген – яһалма  исем ( күркәм + лек).

        14.  Аҫтына һыҙылған һүҙбәйләнеш һөйләмдә ниндәй синтаксик функция үтәй, халыҡ телендә ҡулланылған конструкцияны табып, аңлатып яҙырға:

         Яуап: 

Уны күреп - был конструкция (айырымланған хәл әйтеме) һөйләмдә рәүеш хәле булып килә.

     15. Түбәндәге һөйләмдәрҙән төрлө образдар, картиналар  тыуҙырыу, һынландырыу, һүрәтләү өсөн ҡулланылған телмәр сараларын табып, уларҙың нисек аталғанын билдәләргә, өҙөк ниндәй стилдә яҙылғанын билдәләп, тулы яуап яҙырға:

         Яуап: егет ҡорона индем;  эсте ҡорт кимерә бит; танауға ла еҫ керҙе; әҙәм рәтендә йөрөргә була инде; һыр бирмәйем;  ашарға ла тәгәрәргә; эсте ниҙер кимерергә тотона; күҙҙән үткәрәм;  аяҡтар үҙҙәренән-үҙҙәре алып китә; ҡаҡҡан бағаналай туҡтап ҡалам – метафоралар

Күңел тигән нимә – ҡанатлы ҡош – мәҡәл.

Теләк-ниәт - синонимдар

Киле йыуанлыҡ эре бүрәнәләрҙән – метонимия.

Был өҙөк Күркәм (художестволы) стилдә яҙылған.

16. Мәғәнәләре, вазифалары менән бер-береһенә ҡаршы, шул уҡ ваҡытта бәйләнеү юлдары менән генә айырыла торған һүҙбәйләнештәрҙе табып билдәләп, дөрөҫ яуап яҙырға: 

Яуап:

берсә наҙлап, берсә әсенеп - йәнәшәлек

йә ап-асыҡ, йә аҫтыртын ғына, йәшереп - йәнәшәлек

ҡараманы һытып сырайын - башҡарылыу

 йылмайып баҡты - йәнәшәлек

бәхетле булдым – башҡарылыу

Ул йылмайҙы - ярашыу

        17. Түбәндәге шиғырҙа һүрәтләү (тасуирлау) ниндәй саралар ярҙамында яһалған, һәм был һүрәтләү саралары нисек атала, дөрөҫ яуап яҙырға:

        Яуап: 

Хаҡлыҡ  - паклыҡ,   ҡайғы-һағыш  - синонимдар

Ап-аҡ – сифаттың артыҡлыҡ дәрәжәһе

мандым күҙҙәрем,

Елдәрҙән мин сафлыҡ талап иттем,

Болоттарҙан аҡлыҡ һораным.

Шатлығымды елгә һибеп үттем,

Тик ҡайғымды ергә сәсмәнем - йәнләндереүҙәр

Буш хыялдар - фразеологизм

       18. Күркәм әҫәрҙәрҙә ысынбарлыҡтағы күренештәрҙе баҙыҡ та, һынлы ла итеп төрлө буяуҙар менән тасуир итә алырлыҡ телмәр саралары нисек атала? Шиғырҙан телмәр сараларын билдәләргә:

        Яуап: 

Ҙур, бөйөк  - синонимдар

йәйҙең толомонда сулпыларҙың сыңлап торғаны - йәнләндереү

биҙәкле еңен һелтәй биреп,

дер һелкетә баҫып донъяны,

ҡырҙар буйлап август бейеп йөрөй - йәнләндереүҙәр

кәйефләнеп алған, көр сағы - сағыштырыу

Самаһыҙ киң, оло устарында

самаһыҙ ҙур ҡояш туҫтағы – 

мөлдөрәмә тулы - сағыштырыуҙар

 Шат көлөшөү, 

шау-шыу аша – әйҙә, эс тағы! – йәнләндереүҙәр

Мәжлестәрҙә йырлап бал һуҙғандай - сағыштырыу

игендәргә һуҙа туҫтағын - 

Үҙе бейей һаман, үҙе эсә - йәнләндереү

                                                           (Рафаэль Сафин).

 19. Шиғыр өҙөктәренең йөкмәткеһенә иғтибар итеп, уларҙа әсә теленең көсө, яғымлылығы, күркәмлеге нисек сағылғанын билдәләп, дөрөҫ яуап яҙырға: 

Яуап: 

Туған телем – моңло көйөм,

Туған телем – белем юлы,

Әсәм теле – оло аҡыл,

Туған тел – бөтмәҫ хазина,

Алтын, гәүһәр, ул ынйы,

И туған тел, и матур тел,

әткәм-әнкәмдең теле!

20. Һөйләмдең схемаһын төҙөргә, төҙөлөшө буйынса ниндәй һөйләм, аҫтына һыҙылған һүҙгә тулы морфологик анализ яһарға:

  Ни өсөндөр шул саҡ иҫкә төштө

  Йәшлегемдең алыҫ бер төнө…

  Беҙ ҙә шулай ҡырҙан ҡайта инек,

  Ергә йондоҙ яуған саҡтарҙа,

  донъя ярып йырлап ҡайта инек

  көмөш ҡыңғыраулы аттарҙа (Р. Сафин).

Яуап: 

1 - се һөйләм – ике составлы, тарҡау, хәбәр һөйләм.

2 – се һөйләм – ҡатнаш ҡушма һөйләм: ( 1-cе һөйләме – баш һөйләм, 2-се һөйләме – ваҡыт эйәрсән һөйләм, 3 -сө һөйләме – баш һөйләм)

Схемаһы:

[1], (2),[3]. - ҡатнаш ҡушма һөйләм.

 Морфологик анализ:


Яуап:

Ҡыңғыраулы

1.Һорауы:   ниндәй?

2. Һүҙ төркөмө: шартлы сифат

3. Башланғыс  формаһы: ҡыңғырау

4. Яһалышы: яһалма (ҡыңғырау + лы)

5. Дәрәжәһе: шартлы сифаттарҙың дәрәжәһе юҡ

6.  Һөйләм киҫәге: аныҡлаусы.

